
PILLUGU: Aatsitassanut ilinniarfiup Nunatta kujasissortaani immikkoortor-

taqarfeqalersinnaanera pillugu Naalakkersuisut misissueqqullugit 

peqquneqarnissaannik Inatsisartut aalajangiiffigisassaattut siunnersuut.  

(Inatsisartunut ilaasortat Knud Kristiansen og Gerhardt Petersen)  

Partii Inuit isumaqarpugut, siunnersuummut Naalakkersuisut ilaliinnginnerat 

pissusissamisoortuusoq. 

Partii Inuit taama isummernitsinnut tunngavigaarput, takussutissaqanngimmat 

pisariaqartitsineq ilumut piunersoq. 

Tassani soqutiginartipparput, ilinniartitaaneq pineqartoq eqqarsaatigalugu; ullumikkumut 

qassit ilinniartuusimanersut/naammassinnissimanersut, oqaatsit suut atorlugit 

ilinniartitsisoqarnersoq, inuttut oqaasillit ullumikkumut ilinniarsimasut qassiunersut 

Kiisalu tunngavigalutigu, suliniutit taama ittut aallartinneqassatillugit pingaartikkatsigu nunap 

immikkoortuini ingerlatseqatigiiffiit (kommunet), qitiusumik inissisimanissaat – 

taakkuummata sumiifimmi pisariaqartitanik qanimut malinnaanissaminnut periarfissallit. 

Minnerunngitsumillu ullumikkut aatsitassarsiutileqatigiiffinnut piumasaqaatigut ima 

annikitsigaat sulilu piumasaqaatit annikilliartortinneqartillugit, Partii Inuit 

upperiffissaqartinnginnatsigu, aatsitassanik qalluisoqaleraluarpaalluunniit uagut 

annertunerusumik akuutinneqarnissarput. 

Taama oqaaseqarluta innersuussutigaarput, siunnersuut itigartinneqassasoq. 


